
КӖРЕКЕ ЮРРИ

Сӑвви Василий Давыдов-Анатрин 
Кӗвви Николай Эривановӑн

A dagietto



Кӗр кунӗ ҫитсен, килетпӗр юри, 
Пуҫлатпӑр пӗрле тӑванлӑх юрри.

Хушса юрламалли:
Ыр пурнӑҫ, телей,
Сунатпӑр сире.
Каятпӑр киле,
Ӑсатӑр пире.

Кил-ҫуртӑр таса, сӗтелӗр -  тулли, 
Мӗн тумӗ хальхи ӗҫчен ҫын алли.

Хушса юрламалли.

Тӑванлӑх юрри ҫӗклетӗр чуна, 
Манас ҫук эпир нихҫан ҫак куна.

Хушса юрламалли.



КАҪХИ ИJIEM

Сӑвви Василий Давыдов-Анатрин 
Кӗвви Николай Эривановӑн

A ndan te  cantabile

Сад пахчийӗ чечек сарчӗ, 
Епле ырӑ сывлама.
Савнӑ тусӑм, эс тухсамччӗ 
Пӗрле юрӑ юрлама.

Ҫӳлте ылтӑн ҫурла уйӑх 
Шӑвать пӗлӗт хушшипе.
Эп куратӑп: каҫхи улӑх 
Ташлать унӑн ҫутипе.

Эх, мӗн чухлӗ кӗмӗл ҫӑлтӑр 
Ҫиҫет пӗлӗт маччинче. 
Лӑпкӑ кӳлӗ йӑлтӑр-йӑлтӑр 
Вылять улӑх варринче.

Ҫакна эпӗ йӑлтах ҫыртӑм 
Таса шурӑ хут ҫине. 
Каҫхине те эс, ҫӗршывӑм, 
Ҫухатмастӑн илемне.

75


